
ᐆᒧᖓ:  ᐲᑕ ᕿᓚᕝᕙᖅ, ᒪᓕᒐᓕᐅᖅᑎ, ᐅᖃᖅᑎ, 
        ᑲᑎᒪᔨᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᒃᓯᕙᐅᑕᖅ 
 
ᐅᑯᐊ ᐅᓂᒃᑳᑦ ᑐᒃᓯᕌᕆᓚᐅᖅᑕᕐᓂᒃ ᒪᓕᒃᓯᒪᑐᐃᓐᓇᖅᑐᖅ, ᑐᑭᓯᑎᑕᐅᔪᒪᓚᐅᕋᕕᑦ ᖃᓄᖅ ᐃᓱᒪᖃᕐᒪᖔᕐᒪ 
ᕿᒥᕐᕈᓇᒃᑕᐅᓂᐊᖅᑎᓪᓗᒍ ᐃᓗᐃᑦᑑᑦᑎᐊᕐᓂᕐᒧᑦ ᐱᖁᔭᕐᔪᐊᖅ. 
  

ᐱᖁᔭᕐᔪᐊᖅ ᕿᒥᕐᕈᓇᒃᑕᐅᓂᖓ 

58. (1) ᐅᓇ ᐊᑐᓕᖅᑎᑕᐅᓚᐅᕐᓂᖓᑕ ᐅᓪᓗᖓᓐᓂ ᐱᒋᐊᕐᓗᒍ ᐊᒻᒪᓗ ᑕᓪᓕᒪᑦ ᐊᕐᕌᒍᑦ 
ᑐᖔᓂ, ᑭᖑᕐᖓᒍᓪᓗ ᑕᓪᓕᒪᑦ ᐊᕐᕌᒍᑦ ᓈᓂᑕᒫᖏᓐᓂ, ᒪᓕᒐᓕᐅᕐᕕᒃ ᐱᖁᔭᕐᔪᐊᕐᒥᒃ 
ᕿᒥᕐᕈᓇᖕᓂᖃᖃᑦᑕᕐᓂᐊᖅᐳᑦ. 

 
ᐋᖅᑭᒋᐊᕈᑏᑦ 
     (2) ᕿᒥᕐᕈᓇᖕᓂᒃ ᐱᒋᐊᓚᐅᖅᑎᓪᓗᒍ ᐊᒻᒪᓗ ᐊᕐᕌᒍᑦ ᐊᑕᐅᓯᖅ ᑐᖔᓂ, ᒪᓕᒡᓗᒍ 
ᐃᓚᕈᓯᐊ (1), ᒪᓕᒐᓕᐅᕐᕕᒃ ᐃᓱᒪᒃᓴᖅᓯᐅᕈᑎᖃᕐᓂᐊᖅᐳᖅ ᐋᖅᑭᒋᐊᕈᑎᒃᓴᓂᒃ 
ᓴᖅᑭᑕᐅᔪᒪᔪᓂᒃ ᕿᒥᕐᕈᓇᖕᓂᐅᓚᐅᖅᑐᖅ ᐱᔾᔪᑎᒋᓪᓗᒍ. 

 
ᐱᒋᐊᕐᓂᕆᓚᐅᖅᑕᖓ 
 
ᓯᕗᓪᓕᖅᐹᑦ ᒪᓕᒐᓕᐅᖅᑎᑦ ᓯᕗᓪᓕᖅᐸᐅᑎᑎᓚᐅᖅᓯᒪᕗᑦ ᓄᓇᕗᒥ ᐊᐅᓪᓛᑦᓯᐊᖁᔨᓪᓗᑎᒃ 
ᐃᓱᒪᖅᓱᑦᓯᐊᕐᓗᑎᒃ. ᐱᒋᐊᖅᑳᓚᐅᖅᓯᒪᔭᖓᑦ ᐋᖅᑭᓚᐅᖅᓯᒪᔭᖓᑦ ᒪᓕᒐᒃᓴᖏᑦ ᓵᑕᐅᔪᓐᓇᐅᑎᖏᓪᓗ 
ᐱᔾᔪᑎᖃᓚᐅᖅᓯᒪᓪᓗᑎᒃ ᒪᓕᒐᓕᐅᖅᑎᑦ ᑲᑎᒪᔨᖏᑦ ᐱᓕᕆᑦᓯᐊᖁᔭᐅᓪᓗᑎᒃ ᓂᕈᐊᖅᑎᒋᔭᒥᖕᓄᑦ. 
ᓄᓇᕗᑖᓚᐅᖏᓐᓂᖏᓐᓂ ᐊᑲᐅᖏᓕᐅᕈᑎᖃᖃᑦᑕᓚᐅᖅᓯᒪᖕᒪᑕ ᓄᓇᕗᒥ ᒪᓕᒐᓕᐅᖅᑎᑦ ᐊᑯᓂ, 
ᐊᑭᑐᔪᒻᒪᕆᐅᔪᒥᒡᓗ ᐃᖢᐃᓪᓕᐅᕈᑎᖃᖃᑦᑕᓚᐅᕐᒪᑕ ᐃᖕᒥᒧᑦ ᒪᑭᑉᐹᓪᓕᕋᓱᐊᖃᑦᑕᓚᐅᕐᒪᑕ (ᑕᒪᓐᓇ 
ᐊᑐᖅᑕᐅᓚᐅᕆᓪᓗ.ᓂ ᓄᓇᕗᒥ) ᐱᖁᔭᕗᖔᕈᑎᒃᑯᓪᓗ ᐋᖅᑭᒃᓱᐃᒋᐊᕈᒪᓚᐅᖅᖢᑎᒃ ᐋᖅᑭᒃᓱᐃᔨᓂᒃ 
ᐃᑲᔪᖅᑎᖃᕐᓗᑎᒃ. 
 
ᐃᓗᐃᑦᑑᑦᓯᐊᕐᓂᕐᒧᑦ ᑲᒥᓯᓇᒋᔭᐅᓪᓗᖓ, ᐊᐱᕆᔭᐅᓚᐅᖅᓯᒪᕗᖓ ᕿᒥᕐᕈᔭᐅᖁᓪᓗᒋᑦ ᓄᓇᑦᓯᐊᒥ ᑕᒪᒃᑯᐊ 
ᖃᐅᔨᓴᖅᑕᐅᓂᖏᓐᓄᑦ ᑲᑎᒪᔨᑦ ᒪᓕᒐᓕᐅᖅᑎᒃᑯᓐᓂ ᐅᓂᒃᑳᓕᐅᕈᑕᐅᓚᐅᖅᓯᒪᔪᓂᒃ, ᖃᐅᔨᓴᓚᐅᖅᐳᖓ 
ᑕᒪᒃᑯᓂᖓ ᐊᔾᔨᖏᓐᓂᒃ ᑲᓇᑕᒥ ᐊᑐᖅᑕᐅᓯᒪᔪᓂᒃ ᒪᑭᑉᐹᓪᓕᕋᓱᐊᕈᑕᐅᓯᒪᔪᓂᒃ, 
ᐱᖁᔨᕗᖔᓕᐅᕈᑎᖃᓚᐅᖅᖢᖓᓗ ᓄᑖᓂᒃ ᒪᓕᒐᒃᓴᓕᐅᖁᔭᐅᓪᓗᖓ ᓄᓇᕗᒧᑦ ᐊᑐᖅᑕᐅᓂᐊᖅᑐᓂᒃ. 
ᒪᓕᒐᐃᑦ ᐋᖅᑭᐅᒪᑎᑕᐅᖁᔭᐅᓪᓗᑎᒃ ᒫᓐᓇ ᐊᑐᖅᑕᐅᖃᑦᑕᖅᑐᓂᒃ ᐃᓄᐃᑦ ᐱᖅᑯᓯᖏᓐᓂᒡᓗ 

ᐊᑐᒐᒃᓴᐅᓂᐊᖅᑐᓂᒃ ᓄᓇᕗᒥᐅᓄᑦ ᒪᓕᒐᓕᐅᖅᑎᓄᑦ. ᐱᔭᕆᐊᑐᓗᐊᖁᔭᐅᖏᑦᖢᑎᒡᓗ, 
ᐋᖅᑭᐅᒪᑦᓯᐊᕈᓐᓇᕐᓗᑎᒡᓗ ᑮᓇᐅᔭᑐᓗᐊᖏᓪᓗᑎᒡᓗ ᐊᑐᖅᑕᐅᔪᓐᓇᕐᓂᐊᕐᓗᑎᒃ. ᑕᒪᓐᓇ 
ᐅᓂᒃᑳᓕᐅᕈᑎᒋᓚᐅᖅᓯᒪᔭᕋ, "ᐃᓗᐃᑦᑑᑦᓯᐊᕐᓂᕐᒧᑦ ᐃᓄᐃᑦ ᐃᓕᖁᓯᑐᖃᖏᓐᓂᒃ ᐊᑐᕐᓗᓂ" 
ᐊᑎᖃᓚᐅᖅᖢᓂ, ᐃᒪᓐᓇ ᐱᖁᔭᓕᐅᓚᐅᖅᓯᒪᕗᖓ ᐃᓗᐃᑦᑑᑦᓯᐊᕐᓂᕐᒧᑦ ᐱᖁᔭᖅ ("ᐱᖁᔭᕆᔭᐅᓂᐊᖅᖢᓂ) 
ᐱᖁᔭᖑᓚᐅᖅᓯᒪᓪᓗᑎᒡᓗ ᔪᓚᐃ 1, 2001-ᒥ. ᑕᒪᒃᑯᐊ ᐅᖃᐅᓯᕆᔭᐅᓪᓗᑎᒃ ᑲᑎᒪᔨᖏᑦ ᒪᓕᒐᓕᐅᖅᑎᒃᑯᑦ 
(ᐃᓚᐅᑎᑕᐅᓪᓗᑎᒡᓗ ᒥᓂᔅᑕᐃᑦ), ᐱᖁᔭᖅ ᐆᒃᑑᑎᒋᔭᐅᔪᓐᓇᓚᐅᖅᐳᖅ ᓱᓕᓗᑎᒃ ᐱᓕᕆᒋᐊᖃᕐᓂᖏᓐᓄᑦ, 
ᒪᑐᐃᖔᑦᓯᐊᕐᓗᑎᒡᓗ ᓵᑕᐅᔪᒃᓴᐅᖏᓐᓇᑦᓯᐊᕐᓗᑎᒡᓗ ᑲᒪᒋᔭᖃᕐᓂᖏᓐᓄᑦ ᓄᓇᕗᒥᐅᓂᒃ. 
 
ᐱᖁᔭᐃᑦ ᐊᓯᔾᔨᕈᑎᒋᓚᐅᖅᑕᖏᑦ 
 
ᐱᖁᔭᐃᑦ ᐋᖅᑭᒃᑕᐅᓯᒪᓕᖅᑎᓪᓗᒋᑦ ᐊᑐᖅᑕᐅᓕᖅᑎᓪᓗᒋᑦ, ᐋᖅᑭᒋᐊᖅᑕᐅᓯᒪᖃᑦᑕᓚᐅᖅᐳᑦ 
ᐊᖏᔫᑕᐅᖏᑦᑑᒐᓗᐊᓂᒃ ᑕᒪᒃᑯᐊ ᐊᓯᖏᑦ ᐱᓕᕆᔨᐅᖃᑕᐅᔪᑦ ᐃᓚᐅᑎᑕᐅᖁᓪᓗᒋᑦ ᐃᓗᐃᑦᑑᑦᓯᐊᕐᓂᕐᒧᑦ 
ᑲᒥᓯᓇᒧᑦ ᐊᒻᒪᓗ ᐊᓯᖏᑦ ᐱᖁᔭᐃᑦ ᒪᓕᑦᓯᐊᕈᓐᓇᖁᓪᓗᒋᑦ, ᓲᕐᓗ, ᓄᓇᕗᒥ ᓂᕈᐊᖅᑎᑎᓂᕐᒧᑦ ᐱᖁᔭᐃᑦ. 
 
ᑲᑎᒪᔨᕐᔪᐊᖑᓂᕐᒧᑦ ᒪᑭᑉᐹᓪᓕᖅᑕᐃᓕᒪᒍᑕᐅᔪᑦ ᑲᓇᑕᒥ ᐊᓯᔾᔨᓗᐊᖅᑕᐅᓚᐅᖅᓯᒪᖏᒻᒪᑕ, 
ᐃᓚᒋᐊᖅᑕᐅᕙᒃᖢᑎᒃ ᓄᑖᓂᒃ ᓴᓐᖏᓕᖅᐹᓪᓕᕈᑕᐅᔪᒃᓴᓂᒃ ᑲᒪᑦᓯᐊᕐᓂᕐᒧᑦ ᒐᕙᒪᒃᑯᐃᑦ. ᒫᓐᓇᓵᖑᓚᐅᖅᑐᒥ 
ᑲᓇᑕᐅᑉ ᒐᕙᒪᒃᑯᖏᑦᑕ ᒪᓕᒐᖏᑦ ᓴᓇᑐᒃᑯᓐᓄᑦ ᑲᑎᒪᔨᕐᔪᐊᓄᓪᓗ ᐊᑐᕚᒥ ᐃᓕᖁᓯᕆᔭᐅᓂᐊᖅᑐᓂᒃ 
ᐊᑐᐃᓐᓇᖅᓯᒪᖕᒪᑕ ᓄᑖᓂᒡᓗ ᐃᓕᐅᖃᐃᓯᒪᓪᓗᑎᒃ ᐱᖁᔭᒃᓴᓂᒃ ᑕᒪᒃᑯᓂᖓ ᐱᔾᔪᑎᖃᖅᖢᑎᒃ 
ᐊᑲᐅᖏᓕᐅᕈᑎᒋᔭᐅᔪᑦ ᐊᓯᔾᔨᖅᑕᐅᒋᐊᖃᕐᓂᖏᓐᓄᑦ, ᐅᖃᐅᓯᖃᕆᐊᖃᖃᑦᑕᕐᓂᕐᒧᓪᓗ ᐱᑦᓯᐊᖏᑦᑐᓂᒃ 
ᐊᒻᒪᓗ ᒐᕙᒪᒃᑯᑦ ᑕᒪᕐᒥᒃ ᐊᐅᓪᓛᑦᓯᐊᕆᐊᖃᕐᓂᖏᓐᓄᑦ ᐱᔾᔪᑎᖃᖅᑐᓂᒃ. ᐃᐅᕉᑕᒥᒃ ᖃᐅᔨᓴᖅᑐᖃᖅᐳᖅ 
ᒫᓐᓇ ᑕᐃᒪᓐᓇ ᐱᔾᔪᑎᖃᖅᑐᓂᒃ ᒪᑭᑉᐹᓪᓕᕋᓱᐊᕐᓂᕐᒧᑦ ᓂᕈᐊᖅᑕᐅᓯᒪᔪᓂᒃ ᑕᒪᒃᑯᓄᖓ ᖃᓪᓗᓈᑦ 
ᓄᓇᖓᓐᓂ ᐊᕕᒃᑐᖅᓯᒪᐅᖅᑐᓄᑦ ᐊᑐᖅᑕᐅᔪᒃᓴᓂᒃ, ᐊᒻᒪᓗ ᐱᑕᖃᕆᓪᓗᓂ ᓄᑖᓂᒃ ᐱᖁᔭᒃᓴᓂᒃ 
ᐋᓐᓂᑎᕆᔪᒥᐅᓄᑦ ᐊᑐᖅᑕᐅᔪᒃᓴᓂᒃ ᑕᐃᒪᓐᓇ ᓴᓐᖏᓕᖅᑎᑕᐅᕙᓪᓕᐊᓯᒪᓪᓗᑎᒃ ᑕᒪᒃᑯᐊ ᐱᑦᓯᐊᖏᑦᑐᓂᒃ 
ᐅᖃᐅᓯᖃᖅᐸᒃᑐᑦ ᐱᔾᔪᑎᒋᔭᐅᓪᓗᑎᒃ. ᑕᒪᒃᑯᐊ ᓂᕈᐊᖅᑕᐅᓯᒪᔪᑦ ᐱᑦᓯᐊᕆᐊᖃᕐᓂᖏᓐᓄᑦ 
ᐃᓱᒫᓗᒍᑎᒋᔭᐅᔪᑦ ᐱᓕᕆᐊᕆᔭᐅᓯᒪᓕᖅᐳᑦ ᐊᓪᓚᕕᖕᒥ ᐃᖅᑲᓇᐃᔭᖅᑐᑦ ᐃᓚᐅᑎᑕᐅᓕᖅᖢᑎᒃ ᐱᖁᔭᓄᑦ, 
ᐃᓄᐃᑦ ᑕᒪᒃᑯᐊᓗ ᐊᑭᓕᖅᑐᖅᑕᐅᕙᒃᑐᑦ ᓇᓪᓕᐊᑐᐃᓐᓇᕐᓂᒃ ᐃᑲᔪᖅᑐᖔᖁᔭᐅᓪᓗᑎᒃ ᐃᓚᐅᑎᑕᐅᓪᓗᑎᒃ, 
ᐊᒻᒪᓗ ᑕᒪᒃᑯᐊ ᐃᖅᑲᓇᐃᔭᖅᑎᖏᑦ ᒐᕙᒪᒃᑯᑦ ᐱᑦᓯᐊᖏᑦᑐᑦ ᐃᓚᐅᑎᑕᐅᒋᓪᓗᑎᒃ. 
 
ᐊᑐᖅᓯᒪᔭᖅᐳᑦ 
 
ᐊᑐᖅᓯᒪᔭᒃᑲ ᐱᖁᔭᐃᑦ ᒥᒃᓵᓄᑦ ᐊᕐᕌᒍᓂ ᓯᕗᓪᓕᖅᐹᓂ ᑕᓪᓕᒪᐅᓯᒪᓕᖅᑐᓂ, ᐊᑐᑦᓯᐊᖅᓯᒪᕗᑦ ᒫᓐᓇᒧᑦ 
ᑎᑭᑦᖢᒍ. 
 
ᒪᓕᒐᓕᐅᖅᑎᓂ ᑲᑎᒪᔨᑦ ᑐᑭᓯᐅᒪᑦᓯᐊᖅᓯᒪᕗᑦ ᑕᒪᒃᑯᓂᖓ ᐱᓕᕆᖃᑎᒌᑦᓯᐊᖅᓯᒪᓪᓗᑎᒡᓗ ᑕᒪᒃᑯᓂᖓ 
ᐊᑐᕐᓂᐊᖅᑕᒥᖕᓂᒃ. ᐅᖃᐅᔾᔪᖅᑕᐅᖃᑦᑕᕈᒪᓪᓗᑎᒡᓗ ᑐᑭᓯᒋᐊᕈᑎᒃᓴᒥᖕᓂᒃ ᐊᑐᕈᒪᖏᑦᖢᑎᒃ 
ᐊᑲᐅᖏᓕᐅᕈᑎᓂᒃ. ᑕᒪᕐᒥᒃ ᑲᑎᒪᔨᑦ ᒪᓕᒐᓕᐅᖅᑎᒃᑯᓐᓂ, ᐊᕐᕌᒍᑕᒫᑦ, ᑕᑯᒃᓴᐅᑎᑕᐅᒋᐊᖃᖅᑐᓂᒃ 
ᑭᒃᑯᑐᐃᓐᓇᕐᓄᑦ ᐊᑎᓕᐅᕈᑎᖃᖃᑦᑕᖅᖢᑎᒃ ᐃᖕᒥᒧᑦ ᐱᔾᔪᑎᖃᖅᑐᓂᒃ ᑎᑎᖃᐅᑎᓂᒃ ᐊᒻᒪᓗ 
ᒪᓕᒃᑕᐅᖁᔭᓐᓂᒃ ᒪᓕᖃᑦᑕᖅᖢᑎᒃ. ᓵᑕᐅᔪᒃᓴᐅᓂᖃᕋᔭᕐᓂᖏᑦ ᐆᒃᑐᖅᑕᐅᓚᐅᖅᐳᑦ ᐊᑕᐅᓯᖅ 
ᑲᑎᒪᔨᐅᖃᑕᐅᔪᖅ ᒪᓕᒐᕐᓂᒃ ᒪᓕᓚᐅᖏᒻᒪᑦ ᒪᓕᒐᓕᐅᖅᑎᒃᑯᓐᓄᓪᓗ ᖃᓄᐃᓕᐅᕆᐊᖃᕐᓂᖓᓄᑦ 
ᑎᓕᔭᐅᒍᑎᖃᓚᐅᖅᖢᓂ. ᑭᓯᐊᓂ, ᑕᒪᓐᓇ ᑲᒪᒋᔭᐅᓂᖓ ᓱᑲᑦᑑᓚᐅᖅᖢᓂ ᑮᓇᐅᔭᑐᓗᐊᓚᐅᖏᑦᖢᓂᓗ, 
ᑭᖑᓂᐊᒍᓪᓗ ᑲᒪᒋᔭᐅᓂᖓ ᐱᑦᓯᐊᓚᐅᖅᖢᓂ. ᑕᐃᒪᓐᓇ ᐊᑕᐅᓰᖅᖢᓂ ᑲᒪᑦᓯᐊᖅᑐᖃᓚᐅᖏᑉᐳᖅ, ᑕᒪᓐᓇ 
ᐱᖁᔭᖅ ᐊᐅᓪᓛᕈᑎᖃᑦᓯᐊᖅᓯᒪᓕᖅᖢᓂᓗ. ᑕᒪᒃᑯᐊ ᐊᑐᖅᑕᐅᖁᔭᐅᔪᑦ ᑎᓕᓯᒍᑕᐅᔪᓪᓗ 
ᐊᐅᓪᓛᖅᑎᑕᐅᑦᓯᐊᖅᓯᒪᓪᓗᑎᒡᓗ -- ᑲᑎᒪᔨᓄᑦ, ᒪᓕᒐᓕᐅᖅᑎᓄᑦ ᑭᒃᑯᑐᐃᓐᓇᕐᓄᓪᓗ ᑕᖅᑳᓂᒥᐅᓄᑦ. 
 
ᑐᓴᖅᑎᑎᒍᑎᖃᕆᐊᖃᕐᓂᖅ 
 
ᐱᔾᔪᑎᒋᓪᓗᒋᑦ ᐱᖁᔭᐅᑦ ᕿᒥᕐᕈᔭᐅᒋᐊᖃᕐᓂᖏᓐᓄᑦ, ᒪᓕᒐᓕᐅᖅᑎᑦ ᑎᑎᕋᖅᑎᖓᑦ ᑐᓴᖅᑎᑎᓚᐅᖅᐳᖅ 
ᑲᑎᒪᔨᓂᒃ ᒪᓕᒐᓕᐅᖅᑎᒃᑯᓐᓂ ᐃᓱᒫᓗᒍᑎᖃᕐᒪᖔᑕ ᐊᐱᖅᓱᖅᑕᐅᓚᐅᖅᐳᑦ ᐱᖁᔭᖅ ᑕᒪᓐᓇ 

ᐱᔾᔪᑎᒋᓪᓗᒍ. ᐅᖃᐅᓯᖃᓚᐅᖅᐳᕐᓗ ᑕᒃᓴᐅᑎᑕᐅᒋᐊᖃᕐᓂᖏᑦ ᑕᒪᒃᑯᐊ ᐊᐅᒃᓴᕋᐃᑦᑐᑦ ᑮᓇᐅᔭᑦ 
ᐊᑐᖃᑦᑕᖅᑕᖏᑦᑕ ᖃᓄᐃᑎᒋᓕᕐᓂᖏᓐᓄᑦ ᖃᑦᓯᓂᒃ ᐊᑭᓕᒃᓴᖃᕐᕕᐅᓂᖏᓐᓄᑦ ᐱᔾᔪᑎᖃᖅᑐᓂᒃ. ᑕᒪᓐᓇ 
ᐃᓱᒫᓗᒍᑎᒋᔭᐅᒃᐸᑦ, ᐋᖅᑭᒃᑕᐅᔪᓐᓇᕐᓂᐊᖅᐳᑦ ᐃᓗᐃᑦᑑᑦᓯᐊᕐᓂᕐᒧᑦ ᑲᒥᓯᓇᒧᑦ ᐱᓕᕆᐊᕆᔭᐅᓗᓂ 
ᐱᖁᔭᐃᑦ ᐊᓯᔾᔨᖅᑕᐅᖏᓪᓗᑎᒃ. 
 
ᑕᑯᔭᒃᓴᐅᑎᑕᐅᓯᒪᒋᐊᖃᕐᒪᑕ ᑲᑎᒪᔨᑦ ᒪᓕᒐᓕᐅᖅᑎᓂ ᑮᓇᐅᔭᖁᑎᖏᑦ, ᐃᓚᐅᑎᑕᐅᓗᑎᒃ ᑕᒪᒃᑯᐊ 
ᐃᓚᖏᓐᓄᑦ ᐊᑭᓕᒃᓴᕆᔭᐅᔪᑦ ᖃᑦᓯᑲᓪᓚᖕᓂᒃ ᐱᔾᔪᑎᖃᖅᑐᑦ, ᑕᒪᒃᑯᐊ ᑕᒡᕙ ᐱᓕᕆᐊᕆᔭᐅᓗᐊᖃᑦᑕᖅᐳᑦ 
ᐃᖕᒥᒧᒃ ᒪᑉᐹᓪᓕᖅᑕᐃᓕᒪᓇᓱᐊᕈᑎᖏᓐᓄᑦ. ᑕᒪᒃᑯᐊ ᑮᓇᐅᔭᖁᑎᒋᔭᐅᕙᒃᑐᑦ ᓱᖁᑕᐅᓗᐊᖏᑦᑐᑦ 
ᑎᑎᕋᖅᑕᐅᓯᒪᒋᐊᖃᖅᑐᓄᑦ ᑎᑎᖅᑕᐅᓯᒪᒋᐊᖃᖃᑦᑕᖏᑉᐳᑦ. ᑕᒪᒃᑯᐊ ᑲᓇᑕᒥ ᒪᓕᒐᓕᐅᖅᑎᑦ 
ᐊᑲᐅᖏᓕᐅᕈᑎᖃᖃᑦᑕᕐᒪᑕ ᐊᐅᒃᓴᕋᐃᑦᑐᓂᒃ ᐊᑐᖅᑎᑕᐅᖃᑦᑕᕐᓂᖏᓐᓄᑦ ᓇᖕᒥᓂᕆᖏᑕᒥᓂᒃ, ᑭᓯᐊᓂ 
ᐊᔾᔨᒌᖏᒃᑲᓗᐊᖅᖢᑎᒃ ᖃᓄᐃᑕᐅᒋᐊᖃᕐᓂᖏᓐᓄᑦ ᐊᑐᐊᒐᐃᑦ ᐃᓕᖁᓯᕆᔭᐅᕙᒃᑐᓪᓗ ᓇᓪᓕᐊᖏᓪᓗ 
ᑕᑯᒃᓴᐅᑎᑕᐅᒋᐊᖃᕐᓂᖏᑦ ᑕᖅᑳᓂᒥᐅᓄᑦ. ᓲᕐᓗ ᐆᒃᑑᑎᒋᓗᒍ, ᐃᒻᒪᖄ ᖃᑦᓯᓂᒃ ᐊᑐᕈᓐᓇᕐᓂᖓ 
ᐊᐅᒃᓴᕋᐃᑦᑐᓂᒃ ᐊᑐᕈᓂ ᐊᒻᒪᓗ ᖃᑦᓯᓂᒃ ᐊᑭᓕᒃᓴᖃᓕᕐᓂᖓᓄᑦ ᑕᒪᒃᑯᐊ 
ᐅᖃᐅᓯᕆᔭᐅᓯᒪᒋᐊᖃᖅᑐᑐᐊᖑᕙᒃᐳᑦ, ᐊᒻᒪᓗ ᑕᒪᒃᑯᐊ ᐊᐅᒃᓴᕋᐃᑦᑐᓂᒃ ᐊᑐᓚᐅᕐᓂᖏᑦ 
"ᐃᓅᓇᓱᐊᕈᑎᒥᓄᑦ ᐊᑭᓕᖅᑐᕈᑎᒋᓪᓗᒋᑦ ᐊᐅᓪᓛᕐᓂᕐᒥᖕᓂ." 
 
ᐱᖁᔭᕐᔪᐊᕗᑦ ᒪᓕᒡᓗᒍ, ᑭᒃᑯᑐᐃᓐᓇᕐᓄᑦ ᓴᖅᑮᓂᐅᔪᖅ ᒪᓕᒐᓕᐅᖅᑎᐅᔫᑉ ᐊᑭᓕᒃᓴᖏᓐᓂᒃ 
ᐃᓱᒪᐃᓐᓇᕿᑎᐅᔪᑎᖃᓐᖏᓚᖅ ᒪᕐᕉᓐᓂᒃ ᐱᔾᔪᑎᖃᖅᑐᑎᒃ: ᓴᖅᑭᑕᐅᔪᓐᓇᖅᑐᑦ ᐃᓱᓕᑦᑕᕐᕕᖃᕐᒪᑕ 
$10,000 (ᖁᑦᑎᓂᖅᐸᐅᓪᓗᓂ ᑲᓇᑕᒥ) ᐊᒻᒪ ᑕᐃᒪᐃᑦᑕᕆᐊᖃᕐᓂᖓ ᓴᖅᑮᔭᖅᑎᑕᐅᓂᕐᒧᑐᐃᓐᓇᖅ 
ᐊᑭᓕᒃᓴᐅᔪᖅ, ᐊᒥᓲᓂᕆᓐᖏᑕᖓ, ᓴᖅᑭᑕᐅᔭᕆᐊᖃᖅᐳᖅ. ᐊᔪᕐᓇᕈᔪᑦᑑᔮᕐᒪᑦ ᓇᓗᓇᐃᖅᓯᓂᕐᒧᑦ 
ᐊᐅᑦᑕᔫᒧᑦ ᐊᑭᓕᒃᓴᐅᒧᑦ ᑕᐃᒪᐃᓐᓇᐅᑎᓪᓗᒋᑦ, ᑭᓱᑐᐃᓐᓇᕐᒧᑦ ᐊᑐᖅᓯᒪᔪᑦ, 
ᐱᒻᒪᕆᐅᓐᖏᓂᖅᓴᐅᔮᖅᑎᓪᓗᒋᑦ ᐊᑐᖅᑐᐊᕐᓂᕐᒥᒃ ᐅᕝᕙᓗ ᐊᑭᓕᒃᓴᓂᒍᓐᓇᓂᕐᒧᑦ ᑕᐃᒪᓐᓇᑲᓴᐅᔪᓂᒃ. 
ᑭᓯᐊᓂᓕ, ᑐᓴᕈᒪᑐᐃᓐᓇᑦᑎᐊᖅᑐᖓ ᖃᓄᖅ ᒪᓕᒐᓕᐅᖅᑎᐅᔪᑦ ᐃᓱᒪᖃᕐᒪᖓᑕ. ᐊᖏᖃᑎᒌᒍᑕᐅᔪᖅ 
ᐋᖅᑭᒃᑕᐅᒐᔭᕐᒪᑦ ᐊᒻᒪ ᑐᓴᖅᑎᑦᑎᔾᔪᑕᐅᔪᖅ ᑐᓂᔭᐅᓗᓂ ᐋᖅᑭᒋᐊᓚᐅᖅᑳᖏᓐᓂᖓᓂ ᐱᖁᔭᕐᔪᐊᖅ. 
 
ᐃᓱᐊ 
    
ᐃᓱᒪᒋᔭᐃᓐᓇᕆᓗᒋᑦ, ᖁᕕᐊᒋᔭᖃ ᑖᓐᓇ ᐱᖁᔭᕐᔪᐊᖅ ᒫᓐᓇᐅᔪᖅ ᑕᐃᒪᐃᓕᖓᑎᓪᓗᒍ. 
ᓇᓗᓇᐃᖅᓯᓯᒪᓐᖏᑦᑐᖓ ᐋᖅᑭᒋᐊᕈᑎᒃᓴᐅᔪᓂᒃ ᐱᑕᖃᕆᐊᖃᓪᓚᕆᑦᑐᓂᒃ ᖃᓄᖅ 
ᐊᐅᓚᑦᑎᐊᑲᓐᓂᕈᑎᒃᓴᖏᓐᓂᒃ ᐊᒻᒪ ᑕᒪᒃᑯᐊ ᒫᓐᓇᐅᔪᖅ ᐱᕕᖃᖅᑎᑦᑎᓂᕆᔭᖏᑦ ᓇᒻᒪᒃᑑᑎᒋᓪᓗᒋᑦ 
ᐊᒻᒪ ᑐᑭᖃᖅᑑᑎᒋᓪᓗᒋᑦ. 
 
ᓇᓕᕌᕈᑎᑦ:   A. ᐱᖁᔭᕐᔪᐊᖑᔪᖅ ᓇᓗᓇᐃᖅᑕᐅᔭᕆᐊᖃᖅᐅᖅ, ᓱᕐᕋᒃᑕᐅᓯᒪᖏᓪᓗᓂ 

ᐋᖅᑭᒋᐊᖅᑕᐅᓯᒪᑎᓪᓗᒍᓗᓐᓂᑦ. 
 

B.  ᐊᖏᓂᖅᓴᒃᑯᑦ, ᐱᖁᔭᕐᔪᐊᖅ ᓇᓗᓇᐃᖅᑕᐅᔭᕆᐊᖃᖅᑐᖅ 
ᓯᕗᓪᓕᖅᐹᖑᓗᓂ ᐃᓗᓕᕆᔭᖓ ᐃᓗᐃᑦᑑᓇᕐᓯᒪᔪᒃᑯᑦ ᑕᖅᑲᒃᑯᐊ 
ᐊᒡᕕᐊᕈᑎᖃᖅᑕᐃᓕᓂᕐᒧᑦ ᐱᓕᕆᔾᒧᑎᖃᕐᓯᒪᓪᓗᑎᒃ ᓯᕗᓪᓕᖅᐹᒥ 
ᓂᕈᐊᖅᑕᐅᓯᒪᔪᑎᒍᑦ ᒪᓕᒐᓕᐅᖅᑎᑎᒍᑦ, ᐱᔭᕇᖅᑕᐅᓂᐊᖅᑎᓪᓗᒍ 
ᑐᒡᓕᐊᓂ ᓂᕈᐊᖅᑕᐅᓯᒪᔪᓄᑦ. 

 
ᓇᓕᕌᕈᑦ A: ᓇᓗᓇᐃᕐᓗᒍ ᐱᖁᔭᕐᔪᐊᖅ 
 
ᐱᖁᔭᖅ ᓱᕐᕋᓚᐅᖅᓯᒪᔫᔭᓐᖏᑦᑐᖅ. ᑕᐃᒪᐃᓕᖓᒃᓴᐃᓐᓇᖅᑐᖅ ᐱᐅᔫᓪᓗᓂ ᒪᓕᑦᑐᑎᓪᓗ ᓄᓇᕗᒻᒥ 
ᑭᓐᖑᒪᔭᐅᒧᑦ ᐊᒻᒪ ᐅᐱᒋᔭᐅᔪᑦ. ᑐᑭᓯᐅᒪᔭᐅᔮᖅᑐᓂ ᐊᒻᒪ ᐃᖅᑲᒋᔭᐅᑦᑎᐊᖅᑐᓂ ᒪᓕᒐᓕᐅᖅᑎᓄᑦ. 
ᑲᒪᒋᔭᐅᓂᖓ ᐊᑭᑐᓗᐊᖅᓯᒪᓇᓂ ᐊᒻᒪ ᒪᓕᒃᑕᐅᔭᕆᐊᖃᕐᓂᖓ ᑕᐃᒪᐃᑦᑐᓴᐃᓐᓇᐅᖏᓐᓇᖅᑐᓂ. ᓱᓕ 
ᐊᑯᓂᑲᓪᓚᐅᔪᖅ ᐱᔨᑦᑎᖅᑎᐊᕐᓂᐊᑐᒃᓴᐅᔪᖅ ᐋᖅᑭᒋᐊᖅᑕᐅᓚᐅᓐᖏᓪᓗᓂ, ᐊᒻᒪ ᑭᓱᑐᐃᓐᓇᑦᑎᐊᒥ 

ᒪᓕᒐᓕᐅᖅᑎᐅᔪᑦ ᓄᖅᑲᖓᔾᔪᑎᖃᓐᖏᑦᑐᑦ ᐊᓯᔩᒋᐊᕈᒪᓐᓂᕈᑎᒃ ᓈᒻᒪᒋᔭᒥᓂᒃ ᐊᑯᓐᓂᐊᒍᑦ ᐊᕐᕌᒍᑦ ᑕᓪᓕᒪᑦ 
ᕿᒥᕐᕈᓇᑦᑕᐅᖃᑦᑕᕆᐊᖃᕐᓂᖏᓐᓄᑦ ᒪᓕᒐᑎᒍᑦ ᑕᐃᒪᐃᑦᑕᕆᐊᖃᕐᒪᑦ. 

 
A1:  ᐋᖅᑭᒋᐊᓐᖏᓪᓗᒍ 
 
ᐃᓱᒪᒋᓪᓗᒋᑦ ᑲᑎᒪᔨᐅᖃᑕᐅᔪᓄᑦ ᓈᒻᒪᒋᔭᐅᓂᖓ ᐱᖁᔭᕐᔪᐊᖅ, ᐊᖏᖅᑕᐅᑐᐃᓐᓇᕈᓐᓇᖅᑐᖅ 
ᓱᕐᕋᖏᓪᓗᒋᑦ.  ᐅᖃᖅᐸᖕᒪᑕ, “ᓱᕋᒃᓯᒪᖏᑉᐸᑦ, ᓱᖕᒪᑦ ᐋᖅᑭᒋᐊᖃᖅᐸ?” 
 
A2:  ᐋᖅᑭᒋᐊᕈᑎᖃᖅᑎᓪᓗᒍ 
 
ᐋᖅᑭᒋᐊᕈᑎᐅᔪᖅ ᐊᓯᔾᔨᕈᑕᐅᓂᐊᖅᑐᖅ ᐃᓱᒪᒃᓴᕐᓯᐅᕈᑕᐅᔪᓐᓇᖅᑐᖅ, ᐱᓕᕆᔪᓐᓇᕐᓂᕆᔭᖓ 
ᐃᒻᒥᒧᑦ ᐊᒡᕕᐊᕈᑎᖃᖅᑕᐃᓕᒪᓂᕐᒧᑦ ᑲᒥᓴᓇᖓᑦᑕ ᓄᓇᕗᑦ ᒪᓕᒐᓕᐅᖅᑎᑦ ᑲᑎᒪᔨᖏᑕ 
ᐅᖓᑖᓄᐊᕐᓯᒪᓗᓂ ᑲᑎᒪᔨᐅᖃᑕᐅᔪᑦ ᓂᕈᐊᖅᑕᐅᕕᖏᑕ ᑭᒡᓕᖁᑎᒋᔭᖓᓄᑦ 
ᐱᔭᕇᖅᑕᐅᓇᓱᐊᕐᓂᖓᓂ ᓂᕈᐊᖅᑕᐅᓯᒪᓂᕆᔭᖓᑦ.  ᑖᓐᓇ ᐱᔾᔪᑎᐊ ᓱᕋᒃᑎᑦᑎᑦᑕᐃᓕᒪᓗᓂ  
ᐃᓂᖅᑎᕈᑕᐅᔪᒥᒃ ᐊᑐᖅᑕᐅᔪᒥᒃ ᑭᓯᐊᓂ “ᒪᓕᒐᓕᐅᖅᑎᒧᑦ”. (ᐆᒃᑑᑎᒋᓗᒍ, ᒪᓕᒐᓕᐅᖅᑎᑦ 
ᐊᑭᓖᖁᔨᑐᐃᓐᓇᕆᐊᖃᖅᐳᑦ ᐊᑭᕕᓂᖓᓂᒃ ᐅᕝᕙᓗᓐᓂᑦ ᐅᑎᖅᑎᑕᐅᓗᑎᒃ 
ᐊᑭᓕᐅᑎᒋᔭᐅᓚᐅᖅᑐᑦ ᒪᓕᒐᓕᐅᖅᑎᕕᓂᕐᓄᑦ ᓄᖅᑲᕐᓯᒪᓕᖅᑐᒧᑦ, ᐅᕝᕙᓗᓐᓂᑦ ᓄᖅᑲᕐᓂᕐᓗᓂ 
ᓂᕈᐊᖅᑕᐅᓯᒪᓂᖓ ᐊᑯᓐᓂᕐᓱᑐᐃᓐᓇᓕᖅᑎᓪᓗᒍ ᐅᕝᕙᓗᓐᓂᑦ ᐃᓕᖅᑎᖅᑕᐅᔾᔪᑎᖏᑦ 
ᐊᑐᓕᖅᑎᑕᐅᓚᐅᖅᑎᓐᓇᒋᑦ) 

 
ᑕᐃᒪᓕ ᐃᓱᒪᓕᐅᕐᓂᖅᐸᑕ ᒪᑐᐃᖅᑕᐅᖁᓪᓗᒍ ᐱᖁᔭᕐᔪᐊᖅ ᐋᖅᑭᒋᐊᕈᑎᒋᓂᐊᖅᑕᖏᓐᓄᑦ, 
ᒥᑭᑦᑑᑕᐅᓂᖅᓴᑦ ᐊᓯᔾᔨᕆᐊᖃᖅᑐᑦ ᐃᓱᒪᒃᓴᕐᓯᐅᕈᑕᐅᓗᑎᒃ ᐱᕕᒃᓴᖃᖅᐸᑕ. 
 

ᓇᓕᕌᕈᑦ B:  ᐃᓗᐃᑦᑑᓇᕐᓯᒪᔪᑦ ᑕᖅᑲᒃᑯᓄᖓ ᐊᒡᕕᐊᕈᑎᖃᖅᑕᐃᓕᒪᕐᓂᑦᒧ ᐱᒋᐊᕈᑎᑦ 
 
ᑖᓐᓇ ᕿᒥᕐᕈᓇᖕᓂᐅᔪᖅ ᐱᕕᒃᓴᖃᖅᑎᑦᓯᕗᖅ ᑲᑎᒪᔨᐅᖃᑕᐅᔪᓂᒃ ᐅᖓᕙᕆᐊᖅᑎᓪᓗᒋᑦ ᓇᖕᒥᓂᖅ 
ᐱᑦᑎᐊᕆᐊᖃᕐᓂᕆᔭᖏᑦ ᐃᓕᖅᑯᓯᖓᑎᒍᑦ ᐊᒡᕕᐊᕈᑎᖃᖅᑕᐃᓕᒪᓂᕐᒧᑦ ᒐᕙᒪᒃᑯᖏᓐᓂ ᓄᓇᕗᑦ.  
ᑕᖅᑲᒃᑯᓄᖓ ᐃᔨᒋᔭᐅᓂᖅ ᕿᒥᕐᕈᔭᐅᓂᖅ ᐊᖏᓕᕙᓪᓕᐊᑐᐃᓐᓇᖅᑐᑦ ᐃᖅᑲᓇᐃᔭᖅᑎᐅᔪᓂᒃ ᐊᒻᒪ 
ᐱᓕᕆᐊᖏᓐᓂᒃ ᖃᐅᔨᓴᐃᓪᓗᑎᒃ.  ᐃᓗᐃᑦᑑᓇᕐᓯᒪᔪᒃᑯᑦ ᑕᖅᑲᒃᑯᓄᖓ ᐊᒡᕕᐊᕈᑎᖃᖅᑕᐃᓕᒪᓂᕐᒧᑦ 
ᐋᖅᑭᒡᓯᒪᓂᐅᔪᖅ ᓴᓇᔭᐅᔭᕆᐊᖃᖅᑐᖅ ᑐᓐᖓᕕᖃᕐᓗᑎᒃ ᓴᓇᔭᐅᓂᑯᓂᒃ ᓯᕗᓪᓕᖅᐹᒥ 
ᓂᕈᐊᖅᑕᐅᖅᑕᐅᓯᒪᓚᐅᖅᑐᓄᑦ ᒪᓕᒐᓕᐅᖅᑎᓄᑦ.  ᑖᓐᓇ ᐃᓗᓐᓇᖓᓂᒃ ᒐᕙᒪᒃᑯᑦ ᐱᓕᕆᕕᖏᓐᓂᒃ 
ᒪᓕᒐᖃᖅᑎᑦᓯᔪᓐᓇᖅᑐᖅ,  ᐃᓗᓪᓕᕐᓱᖅᑕᐅᓗᑎᒃ ᐃᓚᑰᓂᖏᑦ ᐱᑦᑎᐊᕆᐊᖃᕐᓂᕐᒧᖓᔪᑦ, ᐱᔭᖅᑕᐅᓗᑎᒃ 
ᐊᒡᕕᐊᕈᑎᐅᔪᑦ ᐊᑐᖔᓕᕐᓗᑎᒃ ᐊᔾᔨᒌᓂᒃ ᐱᖅᑯᓯᐅᔪᓂᒃ ᐱᑦᑎᐊᕆᐊᖃᕐᓂᖏᓐᓄᖓᔪᓂᒃ ᒐᕙᒪᒃᑯᓐᓄᑦ.  
ᐱᔾᔪᑕᐅᔪᑦ ᐊᓯᖏᓐᓄᑦ ᐊᒡᒍᖅᑐᕐᓯᒪᓂᕐᓂ ᒐᕙᒪᐅᔪᓄᑦ ᐃᓕᓴᕐᓯᓯᒪᕗᑦ ᐊᒃᑐᐊᓂᖃᖅᑐᑦ ᑕᒪᒃᑯᐊ 
ᐋᖅᑭᒡᑕᐅᔪᓐᓇᕐᓂᖏᓐᓂᒃ ᐊᒻᒪ ᐆᒃᑐᕋᖅᑕᐅᔪᓐᓇᖅᑐᑦ ᐊᒻᒪ ᐊᑐᖅᑕᐅᓯᒪᔪᑦ ᐊᑐᖅᑕᐅᓗᑎᒃ.  ᐃᓚᖏᑦ 
ᑖᒃᑯᐊ ᐅᖃᐅᓯᒃᓴᐅᔪᑦ, ᒐᕙᒪᒃᑯᓐᓄᑦ ᑐᓯᒪᔭᐅᑦᑎᐊᖅᑐᑦ ᐊᒻᒪ ᐃᖅᑲᓇᐃᔭᖅᑕᐅᓕᕇᖅᑐᑦ 
ᐱᖃᓯᐅᑎᓯᒪᑐᐃᓐᓇᕆᐊᖃᖅᑐᑦ ᐃᓗᐊᓄᑦ ᐃᓗᐃᑦᑑᓇᕐᓯᒪᔪᓄᑦ ᐱᓕᕆᐊᓄᑦ ᐃᒪᐃᑦᑐᓂᒃ 
ᐃᓗᓕᖃᖅᑎᓪᓗᒋᑦ: 
 
 2A.  ᓇᓗᓇᐃᖅᑕᐅᓗᓂ ᐱᖁᔭᕐᔪᐊᖅ, ᓱᕐᕋᖏᓪᓗᒍ ᐋᖅᑭᒋᐊᕐᓗᒍᓗᓐᓂᑦ; 
 

2B.  ᐊᑐᓕᖅᑎᑕᐅᓂᖓ ᓄᑖᖑᓂᖏᑦ ᐱᖁᔭᕐᔪᑉ, ᐅᕝᕙᓗᓐᓂᑦ ᐃᓛᒃᑯᑦ ᐱᖁᔭᓕᐅᕐᓗᒋᑦ, 
ᓴᖅᑭᑦᑎᔾᔪᑕᐅᓂᐊᕐᒪᑦ ᐊᖓᔪᖅᑲᐅᑎᐅᔪᑦ ᐃᖅᑲᓇᐃᔭᖅᑎᑦ  ᐱᑦᑎᐊᕆᐊᖃᕐᓂᕐᒧᑦ 
ᒪᓕᒐᕆᓂᐊᖅᑕᖏᑦ ᐊᒻᒪ ᓵᑕᐅᔾᔪᑎᒃᓴᖏᑦ ᐊᔾᔨᒋᓗᓂᒋᑦ ᒪᓕᒐᓕᐅᖅᑎᑦ (ᒪᓕᒃᓗᒍ 
ᐊᑐᓕᖁᔭᓕᐊᖑᓯᒪᔪᑦ ᓄᓇᑦᓯᐊᕐᒥ ᕿᒥᕐᕈᔨᖏᓐᓄᑦ ᑭᓯᐊᓂᓕ ᑕᓐᓇ ᑭᖑᕙᕆᐊᖅᑕᐅᓚᐅᖅᑐᖅ 
ᐱᖁᔭᕐᔪᐊᖅ ᓴᖅᑭᑕᐅᑎᓪᓗᒍ); 

2C.  ᐱᖃᓯᐅᔾᔨᓗᑎᒃ ᓄᓇᓕᑦ ᒐᕙᒪᖏᓐᓂ ᐊᒻᒪ ᓄᓇᕗᑦ ᒐᕙᒪᖏᓐᓂ ᓂᕈᐊᖅᑕᐅᓯᒪᔪᓂᒃ ᒫᓐᓇ 
ᒪᓕᒋᐊᖃᖅᑐᓂᒃ ᐃᖅᑲᖅᑐᐃᕕᑉ ᐃᖏᕐᕋᓂᖓᓂᒃ ᐊᑐᕐᓗᒋᑦ ᐃᒻᒥᒧᑦ ᐊᒡᕕᐊᕈᑎᖃᖅᑕᐃᓕᓂᕐᒧᑦ 
ᐱᖁᔭᕐᔪᐊᑦ; 
 
2D. ᓴᓇᓗᑎᒃ ᒪᓕᒐᕐᓂᒃ ᐱᑦᑎᐊᕆᐊᖃᕐᓂᒧᑦ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᓐᓄᑦ 
ᐊᑐᖅᑕᐅᔪᒃᓴᓂᒃ; 
 
2D:  ᓴᐳᒻᒥᔭᐅᓂᖏᑦ ᐅᓐᓂᕐᓗᒍᑎᖃᖅᐸᒃᑐᑦ (ᐃᖅᑲᓇᐃᕙᖅᑎᐅᔪᑦ ᐅᓐᓂᕐᓗᒍᑎᖃᖅᐸᒃᑐᑦ 
ᐱᕋᔭᒃᑐᓂᒃ ᑕᒻᒪᖅᑐᓂᒃ ᐱᓂᐊᕐᓂᓕᖕᓂᒃ) 
 
2E:  ᐊᑎᓕᐅᖅᑕᐅᓗᑎᒃ ᐊᔭᐅᖅᑐᐃᔨᐅᔪᑦ (ᑭᓇᒃᑐᐃᓐᓇᐃᑦ ᐊᑭᓕᕐᓯᒐᓱᐊᖅᑐᑦ ᓂᕈᐊᖅᑕᐅᓯᒪᔪᑦ 
ᐃᓱᒪᖏᓐᓂᒃ ᓴᖑᑎᑦᑎᒐᓱᐊᕐᖢᑎᒃ). 

 
ᑕᐃᒪᐃᑦᑐᑦ ᓄᑕᑦ ᐋᖅᑭᒋᐊᕈᑎᐅᔪᑦ ᐊᒻᒪ ᐃᓗᐃᑦᑑᓇᕐᓯᒪᔪᑦ ᓄᓇᕗᒥ ᒐᕙᒪᒃᑯᓐᓄᑦ ᐱᑦᑎᐊᕆᐊᖃᕐᓂᒧᑦ 
ᐱᓕᕆᔾᔪᑎᐅᔪᑦ, ᐄ, ᐃᓱᒪᕐᓱᕈᑎᒋᔭᐅᒐᔭᖅᑐᑦ ᐊᐅᓚᑦᓯᔨᐅᔪᓄᑦ, ᑭᓯᐊᓂᓕ ᑐᓴᖅᑕᐅᔪᒪᑐᐃᓐᓇᕆᐊᖃᖅᑐᑦ 
ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ.  ᐃᑲᔪᕈᓐᓇᕈᒪ ᐋᖅᑭᒡᑕᐅᒐᓱᐊᖅᑎᓪᓗᒋᑦ ᐱᔨᑦᓯᖅᑎᒋᔭᐅᕗᖓ ᐃᓕᑦᓯᓐᓄᑦ. 
 
ᐅᐱᒍᓱᒡᖢᓂ ᑎᑎᕋᖅᑐᖅ, 
 
ORIGINAL SIGNED BY 
 
ᕌᐳᑦ ᓯᑖᓐᐳᕆ 

